
				এই পাতাটির মুদ্রণ সংশোধন করা প্রয়োজন। 
পরদিন সকালে রমেশ ছুটিয়া আসিয়া নিধুকে বলিল-দাদা, শিগগির এস, জজবাবুর ছেলে তোমায় ডাকচেনিধুদের বাহিরের ঘর নাই—তবে রোয়াকের উপর একখানা খড়ের চালা, আছে, নিধু বাহিরে গিয়া দেখিল একটি ষোলো-সতেরো বছরের ছেলে চালার নিচে রোয়াকে বসিয়া কি একখানা বইয়ের পাতা উল্টাইতেছে। নিধু ছেলেটিকে রোয়াকে মাদুর পাতিয়া বসাইল। ছেলেটি বলিল— আপনাদের বাড়িতে কোনো বাংলা বই আছে ? নিধু ভাবিয়া দেখিয়া বলিল-না, বই তেমন কিছু নেই তো ? বাংলা রামায়ণ মহাভারত আছে-ও সব না। আমার বোন মঞ্জু বডড বই পড়ে । তার জন্যে দরকারসে পাঠিয়ে দিলে--
--তোমাদের বাড়ি বই নেই ? --সব পড়া শেষ। মধু একদিনে তিনখানা করে বই শেষ করে-সিমলে বান্ধব লাইব্রেরী অত বড় লাইব্রেরী তার জন্যে ফেল-বই যুগিয়ে উঠতে পারে না
--তোমার বোন কি কলকাতায় থাকে ? -ও, যে মামারবাড়ি থেকে পড়ে -এবার সেকেন ক্লাসে উঠল। সামনের বার ম্যাটিক দেবে। বাবা মফঃস্বলে বেড়ান, সব জায়গায় মেয়েদের হাইস্কুল তো নেই, তাই ওকে মামারবাড়ি কলকাতায় রেখেচেন
পড়ার জন্যে ।

